
§ 37 naapertorlugu apeqquteqaammut nr. 19-imut akissut 

Inatsisartut suleriaasissaanni § 37, imm. 1 naapertorlugu Naalakkersuisunut apeqqute­
qateqarputit. Apeqqut uanga suliassaqarfigisannit akineqartussanngorlugu innersuunne­
qarpoq. 

Apeqqut 1: Kalaallit qimmii qimuttut, nunanut allanut piaraatillugit anninneqarsin­
naappat imaluunniit inersimasunngoreersimasut? 

Aap, kalaallit qimmii qimuttut Kalaallit Nunaanniit nunanut allanut anninneqarsinnaapput. 
Qimmerli anninneqarsimasoq Kalaallit Nunaannut eqquteqqinneqarsinnaanngilaq, Naa­
lakkersuisut ataanni Nakorsaqarnermut Inuussutissalerinermullu Oqartussaqarfimmiit 
immikkut akuersissummik tunniussisoqarsimatinnagu. Immikkut akuersissut taanna aal­
laaviatigut taamaallaat tunniunneqartarpoq, qimmeq qimuttoq piorsarsimassutsikkut 
aaqqissukkanut peqataatinniarlugu Kalaallit Nunaanniit anninneqarsimappat, assersuuti­
galugu takutitsineq imaluunniit qimussinik sukkaniutsitsineq. 

Apeqqut 2: Tamanna inatsisitigut qanoq maleruagassaqartinneqarpa? 

Qimminik qimuttunik eqqussinermut aamma annissinermut maleruagassat ersarissut 
Qimmit qimuttut kiisalu qimmeqarneq qitsuuteqarnerlu pillugit Inatsisartut peqqussutaat 
nr. 18, 30. oktober 1998-imeersup ataani kapitali 6-imi "Kalaallit qimmiisa qimuttut aku­
neqatsaaliorneqarnerini"atuarneqarsinnaapput. 

